
 

 

Broj: KSI-09-10/25                                

Datum: 29.01.2025. godine 

 

Na osnovu člana 32 Zakona o sprečavanju sukoba interesa u institucijama Brčko 

distrikta Bosne i Hercegovine (,,Službeni glasnik Brčko distrikta Bosne i Hercegovine“ broj: 

04/21) i člana 25 stav (2) Poslovnika o radu Komisije za odlučivanje o sukobu interesa 

(,,Službeni glasnik Brčko distrikta Bosne i Hercegovine“ broj: 19/21), postupajući po 

anonimnoj prijavi od 20.01.2025. godine protiv Mladena Perišića, člana Upravnog odbora 

Zavoda za planiranje, projektovanje i razvoj Brčko distrikta BiH, kao nosioca javne funkcije, 

na 112. sjednici održanoj dana.01.2025. godine, donosi 

 

ODLUKU 

Postupak za odlučivanje o sukobu interesa protiv nosioca javne funkcije, Mladena 

Perišića, člana Upravnog odbora Zavoda za planiranje, projektovanje i razvoj Brčko distrikta 

BiH, neće se pokrenuti, s obzirom da iz prikupljenih podataka i dokumentacije ne proizlazi da 

je u postupanju nosioca javne funkcije došlo do povrede odredaba Zakona o sprečavanju sukoba 

interesa u institucijama Brčko distrikta Bosne i Hercegovine, odnosno postojanja sukoba 

interesa. 

Obrazloženje 

Dana 20.01.2025. godine Komisija za odlučivanje o sukobu interesa putem e-maila 

zaprimila je anonimnu prijavu, radi sumnje na povredu odredaba Zakona o sprečavanju sukoba 

interesa u institucijama Brčko distrikta Bosne i Hercegovine, odnosno postojanje sukoba 

interesa, protiv Mladena Perišića, člana Upravnog odbora Zavoda za planiranje, projektovanje 

i razvoj Brčko distrikta BiH.  

U prijavi je navedeno da je Mladen Perišić, prema navodima prijave član Upravnog 

odbora Zavoda za planiranje, projektovanje i razvoj Brčko distrikta BiH izabran iz reda 

građana, a u međuvremenu po konkursu Vlade Brčko distrikta BiH, zaposlen u Odjeljenju za 

komunalne poslove Vlade Brčko distrikta BiH.   

U prijavi se takođe navodi da odluke, u čijem donošenju je imenovani učestvovao, nisu 

legitimne. 

 

Članom 2 tačka c) Zakona o sprečavanju sukoba interesa u institucijama Brčko distrikta 

Bosne i Hercegovine propisano je da je ,,nosilac javne funkcije“ izabrano ili imenovano lice u 

organima i institucijama Distrikta, u pravnim licima koje osniva Distrikt kao i u pravnim licima 

kojima je povjereno vršenje javnih ovlaštenja i lice koje je imenovano, odnosno na čiji izbor i 

imenovanje saglasnost daje Skupština, odnosno Vlada, ukoliko drugim zakonom nije drugačije 

propisano.  

 

Uvidom u Registar javnih funkcija i nosilaca javne funkcije, koje vodi Komisija, 

utvrđeno je da Mladen Perišić trenutno obavlja funkciju člana Upravnog odbora Zavoda za 

planiranje, projektovanje i razvoj Brčko distrikta BiH na osnovu Odluke o imenovanju broj: 

01-02-5643/23 od 20.09.2023. godine, dok je Odlukom o izboru na radno mjesto, broj: 33-



 

001875/24 od 09.08.2024. godine izabran na radno mjesto Stručni savjetnik za finansijska 

pitanja i unutrašnju finansijsku kontrolu u Odjeljenju za komunalne poslove Vlade Brčko 

distrikta BiH. 

Član 2. tačka a) Zakona o državnoj službi u organima javne uprave Brčko distrikta 

Bosne i Hercegovine („Službeni glasnik Brčko distrikta Bosne i Hercegovine“, broj: 17/22- 

prečišćeni tekst) propisuje da je "Državni službenik" lice koje obavlja poslove osnovnih 

djelatnosti iz nadležnosti javne uprave i drugih institucija Brčko distrikta BiH, kao što su: 

normativno-pravni poslovi, izvršavanje zakona i drugih propisa, odlučivanje u upravnom 

postupku, inspekcijski nadzor i ostali stručni i administrativni poslovi organa javne uprave. 

 

U vezi sa naprijed navedenim, Mladen Perišić je kao član Upravnog odbora Zavoda za 

planiranje, projektovanje i razvoj Brčko distrikt BiH, nosilac javne funkcije u smislu Zakona o 

sprečavanju sukoba interesa u institucijama Brčko distrikta Bosne i Hercegovine, dok je u 

skladu sa članom 2. tačka a) Zakona o državnoj službi u organima javne uprave Brčko distrikta 

Bosne i Hercegovine  zaposlenik na poziciji Stručni savjetnik za finansijska pitanja i unutrašnju 

finansijsku kontrolu u Odjeljenju za komunalne poslove Vlade Brčko distrikta BiH, te se u 

skladu sa navedenim smatra državnim službenikom. 

Nadalje, Komisija naglašava da je članom 5 Zakona o sprečavanju sukoba interesa u 

institucijama Brčko distrikta BiH propisano da nosilac javne funkcije obavlja samo jednu 

funkciju, te pošto je Mladen Perišić samo član Upravnog odbora Zavoda za planiranje, 

projektovanje i razvoj Brčko distrikt BiH, znači obavlja samo jednu funkciju, ne postoji sukob 

interesa. 

Slijedom navedenog, a na osnovu dokumentacije i uvida u iste, utvrđeno je da Mladen 

Perišić, kao nosilac javne funkcije, nije povrijedio odredbe Zakona o sprečavanju sukoba 

interesa u institucijama Brčko distrikta Bosne i Hercegovine, odnosno da ne postoji sukob 

interesa, jer nisu utvrđene okolnosti koje bi ukazivale na moguću povredu odredaba Zakona od 

strane nosioca javne funkcije, te prema tome nema sumnje u legitimitet donesenih odluka. 

Shodno navedenom odlučeno je kao u dispozitivu. 

 

Pouka o pravnom lijeku:  

Protiv ove Odluke nije dozvoljena žalba, ali se može pokrenuti upravni spor pred 

Osnovnim sudom Brčko distrikta Bosne i Hercegovine u roku od 30 dana od dana prijema ove 

Odluke.  

 

 

 

                                                                                                         Predsjednik 

                                                    Komisije za odlučivanje o sukobu interesa 

                                                                                   

                                              ____________________________ 

                                                          Admira Mujić, dipl. pravnik 

 

 

 

Dostaviti: 

1. Anonimnom podnosiocu, putem oglasne table,  

2. Internet stranici Komisije, 

3. Evidenciji i 

4. Arhivi 


